
VI.1. Емисии во атмосферата 
 
VI.1.1.  Емисии од точкасти извори во атмосферата 
 
Во Инсталацијата има еден точкаст извор на емисија во атмосферата. Тоа претставува 
испустот од постројката за согорување на медицински отпад. На Слика бр.VI-1 со 
ознака А1 означена е местоположбата на овој извор на емисија во атмосферата. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Слика бр.VI-1: Точка на емисија во воздухот 
 
Печката за согорување на медицински отпад работи во текот на целата година. 
Инцинераторот како гориво користи плин (ТНГ) од плински боци со капацитет од 35 кг. 
Оваа постројка е со две комори. Примарната комора служи за согорување на 
отпадот, а во секундарната комора се врши оксидација на отпадните гасови и чадот. 
Доводот на воздух во примарната и секундарната комора се врши со помош на 
центрифугален вентилатор.  

 
VI.1.1.1. Во рамките на овој прилог даден е „Лабораториски Извештај од извршени 
снимања на концентрации на загадувачки супстанции во отпадни гасови од печка за 
спалување на медицински отпад од јуни, 2020 год. 

VI.1.2.  Фугитивни емисии 
 
VI.1.2.1. Емисија на земјена прашина во депонијата се јавува во сушните периоди на 
годината. Тоа е резултат на движење на возилата – камиони по внатрешните 
земјени патишта и сврталишта, како и при планирањето и покривањето со земјен 
материјал на градежната механизација Исто така појава на прашина има заради 
влијанието на ветерот во рамките на депонијата. Заради смалување на оваа појава, 
Операторот врши редовно набивање на земјениот слој, како и прскање со вода и 
миење на улиците во рамките на Инсталацијата. 
 
Појавата  на  земјена  прашина  главно  е  концентрирана  во  рамките  на  самата 
депонија и нема значајно влијание врз животната средина надвор од границите на 
Инсталацијата. 
 
VI.1.2.2. Фугитивна емисија на депониски гас како резултат на разградување на 
отпадот. 
 
Процес на формирање депониски гас 
 
Како резултат на ферментационен процес во отпадните слоеви, кој е катализиран од 
присуството на соодветна бактерија, се формира депониски гас. Потоа, гасот бега низ 
слоевите што ја сочинуваат или покриваат депонијата, како и низ земјените слоеви кои 
што ја сочинуваат депониската покривка. Бактериите кои што управуваат со 
разградувањето на органските материи можат да се поделат во групи, и тоа во 
зависностод температурата на соодветниот слој: psychrophiles  (10–250C), mesophiles 
(25–450C) i thermophiles (45–600C). Додека стапката на ферментациониот прецес и 
волуменот на произведениот гас расте со покачување на температурата, доминантна 
бакетерија во  македонските климатски услови е mesophiles. Оптималниот pH се движи 
во рамките од 6,8 до 8,5. 
 
Самиот процес на ферментација се одвива во четири етапи: (а) анаеробска фаза, (б) 
хидролиза, (в) нестабилна ферментација и (г) фаза на стабилна ферментација 
(производство на метан). Времетраењето на секоја фаза не е стриктно одредено и 
зависи од индивидуалните карактеристики на депонијата, исто како и содржината и 
волуменот на произведениот гас. 
 
Количината и составот на депонираниот отпад и неговата влажност, густината и 
висината на депонијата, бројот на години на користење на депонијата, методот на 
ракување со депонијата (организиран или не), климатските услови и многу други 
фактори имаат значајно влијание врз создавањето на гас. Сите овие диспаритетни, а  
сепак  взаемно  поврзани  карактеристики, ги  определуваат општите  услови  за 
распаѓање на отпадната маса. Најголемата количина на гас се генерира од отпадните 
депозити кои што содржат големи биодеградивни фракции, а кои  што се неколку пати 
добро овлажнувани и набивани. Ова е идеална средина за метаногеничната бактерија: 
органските супстанци обезбедуваат нутриенти, водата е значајна за реакцијата на 
распаѓање и за пренесување на бактеријата до нови области на депонијата, додека пак 
набивањето го елиминира присуството на кислород кој го успорува распаѓањето од 
којшто зависи ферментацијата на метан. 
 
За време на стабилната ферментација соединувањето на метан во депонискиот гас 
континуирано се зголемува, дури и до ниво од 70 проценти. Од друга страна, откако 
биодеградивната фракција ќе почне да се исцрпува, метанското соединување почнува 
да се намалува. Добиениот гас од ферментациониот процес е составен главно од 
метан и јаглеродендиоксид. Во зависност од хемискиот состав на депонираниот отпад, 

гасот може да биде загаден со 100 до 200 различни хемиски состојки, иако нивното 
учество не проминува 1 процент од вкупниот волумен на гас (сува волуменска основа). 
 
Составот на депониски гас не е еднаков низ целата површина на депонијата. Во 
зависност од локацијата и длабочината од која што примерокот е земен, разликите во 
составот на депониски гас земени од различно место на иста депонија, можат да бидат 
толку различни како да се земени од различни депонии. Просечната топлотна вредност 
на депонискиот гас е околу 20 - 21 MJ/m3. Состојбата на влага (вода) во депонискиот 
гас зависи од ефикасноста на дренажниот систем за вода. Високо ниво на вода во 
депонијата се смета за несреќна околност заради тоа што ова, преку евапорација, води 
кон зголемување на влажноста во депонискиот гас. Како резултат на тоа депонискиот 
гас треба да се дехидрира доколку биде користен за производство на енергија. 
 
Потенцијални опасности од емитирање на депониски гас 
 
Депонискиот гас што не е собран под контролирани услови може да го загрози 
човечкото здравје и животната средина. 
 
Најголемите опасности резултираат од ефектот на неконтролирано движење следејќи 
ја патеката на најмалиот хидрауличне отпор низ отпадните слоеви. Природни бариери 
за гасот се непробојните слоеви (како што е глината), слоеви лед и подземна вода. 
Главна компонента на депонискиот гас е метанот кој што, заедно со воздухот, креира 
една експлозива мешавина со опсег од 4,9 до 15,4 проценти на волумен, што значи 
дека, доколку нема собирање на гасот, можно е негово самозапалувања и експлозии 
на самата депонија. 
Секундарен ефект од овие палења е загадувањето на атмосферата со иритантен чад и 
нус-производи од запалувањето, од кои најголемиот дел се отровни и диоксидни. 
 
Следен проблем е преместувањето на кислород од почвата од страна на гасот што се  
сели,  а  тоа  води  кон  оштетување на  коренскиот  систем  и  потемнување на 
зелените делови на растенијата. Сепак, благодарејќи на овие процеси лесно може да 
се определи патеката на движење и излез на депонискиот гас. Од друга страна, ова 
станува сериозна пречка за рекултивирање на депонијата од која што бигасот не е 
собран, така да растителниот живот, и покрај тоа што е поставен на значаен слој 
здрава, тампон почва, почнува да умира. 
 
Значајно е да се истакне дека е невозможна адаптација на терени од поранешни 
депонии  за  рекреативни  цели  или  пак  за  градско  планирање  без  претходно 
собирање и отстранување на биогасот. Ова се однесува и кон сигурноста на објектите 
и животите и кон санитетските цели земајќи ја предвид загадената атмосфера.  Затоа,  
основен  предуслов  за  адаптирање  на  парцели  кои  што претходно  биле  депонии  
е  да  се  изведе  сеопфатно  рекултивирање на  истите, вклучуваќи активно собирање 
и обработка на депонискиот гас. 
Избеган гас од депонија предизвикува ефекти коишто одат понатаму од локалните 
размери; тоа води кон зголемување на концентрацијата на стакларниковите гасови во 
атмосферата. 
 
Определување на емисионите количества на депониски гас 
 
Анализата за количеството на загадувачката супстанција во воздухот (метан) како 
резултат на фугитивната емисија на депонискиот гас е направена во согласност со 
Правилникот за формата, методологијата и начинот на водење и одржување на 
Катастарот на загадувачи на воздухот“ (Сл.весник бр.92/2010) и Правилникот за 
методологија за инвентаризација и утврдување на нивото на емисии на загадувачки 
супстанции во атмосферата во тони на годишно ниво за сите видови дејности, како и 

други податоци за доставување на програмата за мониторинг на воздухот во Европа 
(ЕМЕП) (Сл. весник на РМ бр.142/2007). 
 
Според гореспоменатата методологија проценето е дека на годишно ниво од 
депонијата Дрисла се емитираат 5.500,0 тони метан. 
 
VI.2. Емисии во површинските и подземните води 
 
Низ депонијата протекува поток кој се влива во Маркова Река (Слика бр.VI-2). Овој 
поток е формиран од водите кои во него се вливаат над локацијата на депонијата. Тоа 
се води кои најчесто се јавуваат кај суводолниците при поголеми дождови. Оваа вода 
протекува под самата депонија преку бетонски канал (евакуатор) кој е изграден пред 
да се отпочне со депонирање на отпадот. Евакуаторот е направен во форма на 
бетонски тунел (Слика бр.VI-3) со што се овозможува непречено течење на потокот под 
самата депонија 
 
Во потокот се вливаат и водите кои се собираат од изградените периферни канали 
околу локацијата на депонијата. Местото каде отпадните води се вливаат во потокот 
обележено со ознака W1 и е прикажано на Слика бр.VI-2 
 

 
 

 
 

Слика бр.VI-2: Емисија во површински води 

Слика бр.VI-3: Бетонски канал (евакуатор) 

 
 
Одделението за лабораторија врши мониторинг на површинските и подземните води 
во и околу депонијата. Мерни точки на контрола се: евакуатор пред влез во депонија, 
евакуатор после депонија, поток Mечкин дол, каптажа на извор во депонија, поток пред 
влез во Маркова река, три пиезометри (еден во близина на габионите во депонија, два 
по текот на потокот). Во текот на 2019 година извршени се квартални испитувања во 
нашата лабораторија, резултатите покажаа дека површинските и подземните води не 
влијаат на квалитетот на подземната и водата во Маркова река. Ова се должи на 
изградба на дополнителни ободни канали околу просторот за депонирање на отпад, и 
покрај новоизградените косини и берми, со што се спречува навлегување на 
атмосферски води во отпадот. Отпадната вода од депонијата целосно се собира во 
станицата за рециркулација на истата. 
Во продолжение следи лабораториски извештај од извршена анализа на подземна 
вода од трите пиезометри од акредитираната лабораторија Технолаб доо Скопје: 

VI.3. Емисии на бучава 
 
Извори на емисија на бучава во Инсталацијата претставува работата на мобилната 
опрема – камиони, булдозери, компактор, ваљак ... 
 
Од страна на акредитираната лабораторија ТЕХНОЛАБ Скоје, извршено е мерење на  
интензитетот  на  бучава  во  Инсталацијата  и  за  тоа  мерење  изработен  е 
„Лабораториски Извештај бр. 015/11 од извршен преглед и испитување на бучава во 
животна  средина во околина на ЈП Депонија “ДРИСЛА” - с.Батинци, Скопје“. Овој 
извештај во целост е даден во Приилог VII.8. Влијание на бучавата. 
 
Мерењето на бучава кај овие извори кои работат на  отворено направено е  на 
најблиско можно растојание од 3 – 5 метри. Импулсна и високофрекфентна бучава 
нема. 
 
Мерењата се вршени со инструмент за мерење бучава Cirrus тип CR:161C, калибриран 
со звучен калибратор Cirrus тип CR:515 и во согласност со соодветните 
интернационални стандарди. Мерено е во следниот режим на работа: 
− Време на одзив:брзо; 
− Период на мерење: ден, 0700 - 1900 ; 
− Дата и време на мерење: 10.02.2011 год. 1300h до 1500h; 
− Брзина на ветар: 0,18[m/s]; 
− Температура: 5 [0C]; 
− Влажност: 70 [%] 
 
На Слика бр.VI-4 прикажани се сите места на емисија од Инсталацијата. Местата каде 
се вршени мерењата на бучава од мобилните извори се означени со ознаки N1; N2 и 
N3. 

Слика бр.VI-4:Точки на емисија од депонијата 
 
N1 – Мерно место оддалечено на 5 метри од работа на компактор, N2 – Мерно место оддалечено на 3 метри од работа на булдозер, 
N3 – Мерно место оддалечео на 3 метри од минување на камион со отпад. 

VI.4. Емисии на јонизирачки зрачења 
 
За дополнителна контрола на донесениот отпад, се врши мерење на зголемено 
ниво на абсорбирана енергија. Резултатите на испитуваните точки во депонијата 
покажаа дека нема надминување на максимално дозволените концентраци за 
јонизирачко зрачење. Дополнително мерење на јонизирачко зрачење на цела 
депонија направи екипа од Институтот за јавно здравје во месец ноември и 
декември 2019 година, резултатите покажаа дека вредностите се во рамките на 
дозволени концентрации. 

 
 
 
 
                                 

 

 

 

 

Слика бр.VI-5 и бр. VI-6 -  Мерење со апарат за јонизирачко зрачење 
 

 

 

 

 

 

 

 

 

 

 

 

 

 

Слика бр.VI-7 и бр. VI-8 Мерење јонизирачко зрачење на депонијата и на 

печка 

Мерни места на мерење на јонизирачки зрачења: 
1. Влез 
2. Печка за согорување на медицински отпад 
3. Косини 
4. Платформа 
5. Тело на депонијата 
6. Станица за рециркулација на отпадни води 

 
 
 
 
 
 
 
 
 
 
 
 
 
 
 
 
 
 
 

Слика бр. VI-9 : Мерни места на мерење на јонизирачко зрачење 

Депонијата ДРИСЛА Скопје заради дополнителна контрола на донесениот отпад, и 
самата депонија од јонизирачки зрачења набави апарат за мерење на јонизирачки 
зарчења-МИРИОН РДС-31 С/Р.  
Апаратот е калибриран во ЈЗУ Институтот за јавно здравје на Р.М.  

